
 Merkenich op Kölsch 3.0: 
 Die vun der RheinEnerjie hann sich jetz jerichtlich mit dem Jevatter 
Tod höchstpersönlich anjelaat: Küürter Lävve? Doch nit bei uns! 
Do simmer nit dobei! 
 Stimmp doch: Mir he en Kölle klävve am Levve. Wo se rääch hann, 
hann se rääch: Oder kenns du eine Jeck der an Kolle jestrorve wär? 
 Ävver jetzt kütt et: Die vun der RheinEnerjie behaupte, se 
verbrenne en Merkenich nur saubere Klütte! Dat nenne se dann piekfein 
Wibbelschichtbraunkohle. -Odder esu ähnlich. Janz frei vun CO2, 
Feinstaub und Düsseldorfer. 
 Jedenfalls wulle die met ihre Avvokate dofür sorje, dat keine Jeck 
mie drei mol Null es Null blief Null zosamme rechnet. Mer solle nit 
mieh sare dürfe: 
 _"Braunkohle - Merkenich- _Küürter Lävve_"_ 
 Ob do der Düüvel metspellt? Füür janz ohne Nebewirkung? Su jet 
jit et net mol en Kölle. Minge Dockter un dat Umweltbundesamt saaren 
datt klipp un klar. 


